
24 Julie 2016 
 

 

OGGENDDIENS:  Ds. Piet 
 

Die plaaslike verkiesing op 3 Aug dwing elke 
gelowige om sy/haar motiewe vir deelname 
(of nie) aan die verkiesing aan God se wil vir 
ons lewe te toets. Waarom gaan jy op 3 Aug 
stem of nie stem nie? Ons gaan poog om 
met 3 preke uit 1 Petrus 2: 13 - 17 die lig van 
God se Woord te laat val op die verhouding 
tussen die staat/plaaslike regering en die 
gelowige.  
 

Sake soos die regering se 
verantwoordelikheid, ons gesindheid teenoor 
die regering, ons verantwoordelikheid 
teenoor die regering en ons verhoudinge met 
ander mense in die land, gaan aan die orde 
kom. Mag die Here hierdie 
Woordverkondiging gebruik om ons voor 
Hom te stel sodat ons met Skrifgegronde 
motiewe deelneem aan die verkiesing en so 
die Here verheerlik. 
 

Skriflesing en teks: 1 Petrus 2: 13 - 14 
Ander Skrifgedeeltes: Jeremia 22: 11 - 19;  
           Jesaja 10: 1 - 2 ; Jesaja 14: 3 – 6 en  
           Daniel 2: 20 - 21 
Tema: Onderwerp jou gewillig aan die 
owerheid wat God oor jou gestel het en van 
wie Hy ook verantwoording eis.  
 

Ons natuurlike, sondige neiging is om alle 
gesag te verwerp. Dit het reeds met Adam 
en Eva duidelik geword. Deur die genade 
van God in Christus het ons egter die 

vermoë ontvang om onsself gewillig onder 
gesag te stel. Daarom roep God ons op om 
ons te onderwerp aan die staatsgesag wat 
Hy oor ons gestel het. Regerings en 
owerhede staan egter ook in diens van God 
en daarom roep God hulle op om hulle 
verantwoordelikheid teenoor ons na te kom.  
 

Lofprysing ter voorbereiding van die 
erediens 
Ps 146-2: 1, 2, 6 en Ps 68-1: 3, 15 
 

Ontmoetingsdiens 
Intreelied en votum: Ps 62-2: 5;   Seën; 
Loflied Ps 47-1: 1, 4; Geloofsbelydenis uit 
NGB artikel 36 
 

Verootmoedigingsdiens 
Wet uit Romeine 13: 1 - 9;  
Sing Ps 94-2: 6, 8, 9;  Gebed 
 

Woorddiens 
Skriflesing; Sing Ps 99-2: 1, 2; 
Woordverkondiging  
 

Antwoorddiens 
Gebed; Liefdegawes; Gebed vir BNB 
(owerheid en verkiesing);  
Sing Ps 98-2: 1, 3;  Seën; Amenlied Sb 13-2. 

 
AANDDIENS: Ds. Karel 

  
Skrifgedeelte: 1 Petrus 2: 11-17 en  
                       Titus 3:1-7 
Teks: 1 Petrus 2: 15-16 

Tema: Doen goed as `n dienaar van God en 
lewer só `n getuienis van ware wysheid! 
 

Maar hoe gemaak wanneer die regering nie 
hulle opdrag van die Here nakom nie óf as 
dit nie `n gelowige regering is nie? Hoe moet 
ek en jy hierop reageer? Wat hierdie vraag 
betref, gee Petrus en Paulus (in Titus) vir 
ons goeie raad. Ons verhouding met Jesus 
Christus moet dan ons lewe en optrede 
bepaal en ons moet só lewe en optree dat dit 
getuig van ware wysheid. Ware wysheid 
begin waar ons die Here dien, waar geloof 
hande en voete kry in ons lewe van elke 
dag. 
 

Lofprysing ter voorbereiding van die 
erediens 
Ps 48-1: 2, 4 en Ps 2-1: 1, 6 
  
Ontmoetingsdiens 
Intreelied Lied 184: 4; Seën;  
Lofsang Ps 111-2: 1, 3, 4; Gebed 
 

Woorddiens 
Skriflesing; Woordverkondiging 
  
Antwoorddiens 
Gebed; Liefdegawes; Sing Ps 37-2: 2, 3, 12, 
15;   Seën;   Amenlied Sb 13-3. 
 
 

 MEELEWING 
● Dries Schutte (Groep 27 - 082 339 5547) 

se oogoperasie het goed afgeloop. 

● Chris Venter (Groep 40 - 083 415 1240) 

het ‘n skoueroperasie ondergaan om 

spiere te heg en hy sterk reeds tuis aan. 

● Oom Koos du Plooy (Groep 14 - 082 455 

5348) het verlede Sondag `n ligte 

beroerte gehad. Hy herstel goed in 

Medikliniek. 

● Elsa Coetzee (Groep 4 – 084 500 9634) 

ons koster, het sukkel om te herstel na 

bronchitis. 
 

Ons bid dat die Here spoedig beterskap, 
herstel en troos sal gee. 

ONS VRA VOORBIDDING VIR DIE 
VOLGENDE LIDMATE WAT SUKKEL MET 

SIEKTE OF SWAK GESONDHEID 
Srs Marianne Kruger, Bettie Ras, Janet vd 
Walt, Hester Buys, brs. Isak vd Walt en 
Tjaart Snyman, Andy en Blossom Pretorius. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Anna Smith (082 765 9813) 
 

BAIE WELKOM AAN 
● Nadia de Klerk met attestaat vanaf Die 

Bult.  Sy woon in Dwarsstraat 88,  
groep 2. 

● FJ Visagie met attestaat vanaf 
Ventersdorp. Hy woon op Plaas 
Muiskraal, groep 45. 

 
ONS GROET 

Piet, Essie, Petra en Esmè Bester wat met 
attestaat vertrek na Die Bult. 
 

 

AFKONDIGINGS 
Vandag 
09:15 Gebedsgroep 
09:30 Oggenddiens 
          Kleuterbediening   

Katkisasie, les 16  
     Tee en Koffie 
18:00 Aanddiens 
 

Maandag 
Geen kommunikasiediensgroep 
 

Dinsdag 
06:00 Manne Ondersteuningsgroep 
GTV 
18:00 Susterbestuur 
 

Woensdag 
GTV 
16:30 Katkisasie Gr. 9 
17:15 Katkisasie Gr. 10 
17:15 Katkisasie Gr. 11 
18:00 Katkisasie Gr. 8 

18:30 Bybelstudie: Klipdrif 
 

Vrydag 
Biltong kuieraand 
 
 

VERJAARSDAE 
Baie geluk aan almal wat DV hierdie week 

verjaar! 
Sondag, 24 Julie 
Sr Charlene Sharpley      082 745 7811 
 

Maandag, 25 Julie 
Sr Anelle Venter       076 521 7696 
 

Dinsdag, 26 Julie 
Jbr Corniel Coetzer      082 888 1421 
Br Tinus du Plessis      072 954 5650 
Sr Lorette Manders      078 332 3110 
Br Hendrik vd Walt      079 022 2526 
Sr Jacoba v Rooy          083 507 8567 
Br Dawie v Zyl       082 774 7936 
Br Jaco Venter       082 766 9153 
 

Woensdag, 27 Julie 
Jsr Inè Pheiffer 
 

Donderdag, 28 Julie 
Br Paul du Plessis (74)      084 504 6640 
Jsr Tiarie Joubert       
Br Ab Yssel (87)       082 078 4608 
 

Vrydag, 29 Julie 
Br Riaan Andersen      081 543 8793 
Sr Anette de Villiers      083 766 3067 
Br Hennie Halgryn        072 574 5818 
Sr Duolene Leach            082 677 9808 
 

Saterdag, 30 Julie 
Sr Lara Badenhorst      082 440 1776 
Br Daniël Myburgh       072 017 2066 
Jsr Lenè v Niekerk        
 
 

ANDER AFKONDIGINGS 
•  Liefdegawe vanoggend vir Barmhartigheid 
•  Gawe by die deure vanoggend vir Topia. 
•  Gawe volgende Sondag vir die SDDS. 
•  Vrywillige bydrae vir voertuigsekuriteit  in  
   die bussies by die deure. 
 

•  Diensbeurte: Groep 3 en 4. 

 Adele help Dinsdag tussen 08:00 en 
09:00 met registrasie by die GTV.  Die 
kerkkantoor sal dus eers 09:00 oop 
wees. 

 
HUIS ANNA VILJOEN HOU KERMIS - 

VRYDAG 29 JULIE 
Ons susters het die jaar weer die 
poedingtafel by Huis Anna Viljoen se basaar 
op Vrydag, 29 Julie.  Ons benodig hiervoor 
enige poedings en vla.  Skenkings kan by 
die kerkkantoor afgegee word, voor of op 
Vrydag 29 Julie, tussen 7:30 en 8:30.  
Skryf asb jou naam op die lys in die 
voorportaal indien jy poeding/vla kan 
skenk sodat ons weet hoeveel poeding 
om te verwag. 
 
Ons het ook skenkings van die volgende 
produkte nodig om 4 groot poedings vir die 
geleentheid te maak vir dames wat dalk nie 
tyd het om self te maak nie: 
Hierdie skenkings moet asb nie later as 
Dinsdag by die kerkkantoor afgegee word 
nie. 
4L langlewe vla (Ultramel) 
6 groot konfytrolle (Swizz Rolls) 
4L langlewe room (8 x 500ml) 

 
Huis Anna Viljoen nooi ons hartik uit om 
hulle te ondersteun. 
Vrydag, 29 Julie vanaf 8:00 te Ben 
Pienaarstraat 3 
Te koop:  ½ gebraaide hoenders, Kerrie & 
Rys, Worsbroodjies, Nagereg, Pannekoek, 
Sosaties en Gebak. 
 
FONDSINSAMELINGSPROJEK: KLANK & 

BEELD 
Ons herinner lidmate daaraan dat ons met 
die gemeentevergadering vir  Begroting 
2016 -17 melding gemaak het van die 
behoefte om die klank en beeld in die kerk 
op te gradeer. Die kerkraad het besluit om 
hierdie uitgawe nie deel te maak van ons 
kapitaalbegroting nie, maar om lidmate te 

versoek om vrywillig hiervoor by te dra. Daar 
het alreeds ‘n paar duisend rand ingekom 
maar dit is ver onder die mikpunt van R100 
000.00. Ons kan egter geen uitgawe 
aangaan voor ons nie voldoende fondse het 
nie.  
Ons versoek lidmate om vir die doel ‘n 
bydrae te maak. Merk u koevertjie of 
inbetaling Projek Klank en Beeld.  Ons wil 
graag ons eredienservaring verdiep met 
beter beeld en klank vir almal.  
 

 
MILDE HANDE 

Ons groep werk vlyting voort met hekel, brei 
en naaldwerk vir speelgoed vir 2016 se 
Kersmark. Almal wat wil inskakel is baie 
welkom - kontak vir Annetjie Vermeulen. Ons 
het op die oomblik spesifiek 3 persone nodig 
om te help artikels stop en toewerk.  Stopsel 
word voorsien. 
 

BAIE DANKIE 
Graag wil ek net baie dankie sê aan ds Piet 
vir die vertroostende woorde tydens die 
begrafnis van Oom Buks. Asook vir beide di. 
Piet en Karel vir die ondersteunende 
besoeke aan ons na sy afsterwe.  Dit word 
opreg waardeer.  Aan die susters ‘n spesiale 
dank vir die verversings en skink van tee en 
koffie na die diens.  Laastens aan almal vir 
die gebede en oproepe wat ons as familie 
ontvang het. 
Baie dankie 
Liekie Scheepers, kinders en kleinkinders. 

 
 

PROJEKTE 
 

BILTONGAAND:  VRYDAG 29 JULIE 
 

Ons herinner almal graag aan die 
Biltongaand wat Vrydagaand 29 Julie 
plaasvind.  Die Biltongaand is nog altyd een 
van die lekkerste byeenkomste op ons 
Oosdopper kerkkalender en beloof om weer 
‘n heerlike, gesellige kuieraand te wees. 

Om van hierdie aand ‘n sukses te maak 
benodig ons susters wat bereid sal wees om 
as gasvrouens op te tree. Ons doen ‘n 
vriendelike beroep op ons susters om ons 
hierdie jaar, soos in die verlede, asb hierin te 
ondersteun. 
Hierdie is ‘n heerlike geleentheid waartydens 
die groepe ook saam oor ‘n glasie wyn en 
lekker dopper biltong en droëwors kan kuier. 
Die kaartjies kos R120:00 pp en 
gemeentelede wat graag die funksie wil 
bywoon is welkom om een van die 
komiteelede te skakel wat u by ‘n tafel sal 
plaas. 
Vir enige navrae kan u gerus met  enige van 
die volgende susters kontak maak: 
·         Rieëtte Venter 
·         Susan Steyn 
·         Em Volschenk 
·         Anna Smith 

 
KERSMARK 2016 

Ons is tans besig met keuring van uitstallers.  
Ons vra asb u voorbidding hiervoor. 
 
 

SOSIALE MEDIA VIR ONS 
GEMEENTE 

Webblad:  www.oosdoppers.co.za 
Facebook: 
www.facebook.com/oosdoppers 

Ons wil ook graag ’n vriendelike 
versoek rig dat u nie op die gemeente se 
elektroniese sms-stelsel terug antwoord nie, 
maar asseblief die kerkkantoor bel of ’n e-pos 
stuur, aangesien dit ’n rekenaar-sms is. 
 
Karel se preke kan ook aanlyn 
besigtig word by 
http://karelsteyn.blogspot.co.za/  

 
KONTAKBESONDERHEDE: 

PREDIKANTE 
Ds. Piet:  018 290 5635 / 082 779 1237 
Ds. Karel:  018 294 3067 / 072 476 8794 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://karelsteyn.blogspot.co.za/

                                         TEESKINKGELEENTHEID 

Tee word vandag in die Skuur bedien onder die leiding van Anrie vd Schyff (groep 4), 
Sonette Turkstra (Groep 5) en Groep 17. 
   
Volgende week skink groep 6, Riana Heystek (Groep 7) en Marian de Kock (Groep 20) tee. 
 

Baie dankie aan die groepsusters en hulle groepe se susters en broers wat met die skink en 
opwas help! Ons moedig susters en broers aan om te kom help met die skink en opwas 
- so leer ons mekaar en ons nuwe groepe beter ken! 
 

SUSTERSBYDRAE 

Die susters se fondse word verkry uit elke suster se vrywillige bydrae  (R150 per jaar) 

en die fondse wat geïn word tydens fondsinsamelingsgeleenthede. Hierdie geld word 

gebruik om uit te reik na minderbevoorregtes en daar word jaarliks aan verskillende 

verdienstelike instansies, hoofsaaklik in Potchefstroom, donasies gegee.  

 

BLIKKIES-WARMHARTE 
Die doel van die blikkies (wat jy in die voorportaal van die kerk kan kry) is dat almal hulle 
lastige kleingeld in ’n blikkie sal gooi en die vol blikkie dan in die voorportaal van die kerk sal 
neersit. Die geld word dan gebruik om blomme of iets toepaslik aan te koop vir iemand wat 
deur beproewing gaan. Baie dankie aan almal wat so getrou vir ons die vol blikkies bring. 
 
 
 

KWARTAALPROGRAM 

DERDE KWARTAAL 

DATUM DAG TYD WIE WAT 

26-Jul Dinsdag 18:00 Bestuur Susterbestuursvergadering 

29-Jul Vrydag 18:30 Naamlys Biltongaand 

02-Aug Dinsdag 18:00 Groepsusters Groepsustersvergadering 

16-Aug Dinsdag 19:00 Blok D Susterssamekoms 

11-Sep Sondag 19:00 Blok A Ouderlingevergadering - verversings 

18-Sep Sondag 12:00 Blok B Nagmaal & ete 

                 OOSDOPPERTJIE-NUUS 
 

 

 

NUUS UIT DIE BYBELKOERANT 

Verslaggewer: J.Thom 

Fotograaf: G. Oogle 

 

PATRIARG HOOR NA TWINTIG JAAR SY LIEFLINGSEUN IS NIE 

DOOD  

BERSEBA. - Jakob seun van Isak het die grootste verrassing van sy 

lewe gekry toe hy vanoggend gehoor het sy lieflingseun Josef lewe nog.  

Hy het twintig jaar gelede aanvaar dat Josef dood is toe sy bediendes sy 

bebloede, verskeurde klere uit die veld vir hom gebring het. 

Wat die verrassing soveel groter maak, is dat Josef intussen die 

onderkoning van Egipte geword het.  Hy is die hoof van die 

graanopbergingsprojek in Egipte, GVE.  Dit blyk nou dat Josef destyds 

deur sy broers as slaaf verkoop is aan Midianitiese handelaars, en so het 

hy in Egipte beland.  Daar was in daardie dae groot ongelukkigheid onder Jakob se ander seuns 

omdat hulle pa Josef voorgetrek het. 

Al die onmin is blykbaar nou iets van die verlede, want Josef het sy broers vergewe.  “Dit laat 

my nogal ver terugdink aan my eie jongmansdae,” het Jakob gesê.  “Ek het destyds my broer 

Esau net so gruwelik verontreg, maar toe ek na twintig jaar se ballingskap in vrees en bewing 

na my geboorteland terugkeer om Esau vir die eerste keer in die oë te kyk, was daar geen wrok 

by hom nie.  Hy het my vergewe, net soos Josef nou met sy broers gedoen het.” 

Lees meer hiervan in Gen. 45: 25-28 en Gen. 33: 1-12. 
 

 
BAIE DANKIE AAN ONS BORG VAN DIE WEEK! 

 

                  


